
Hai moitos anos que a FEGAMP se vén posicionando con contundencia 

fronte a violencia de xénero a través de declaracións institucionais, 

campañas e materiais editados para tratar de ofrecer aos os concellos 

toda a información especializada e actualizada. 

Todo esforzo é necesario por que estamos ante unha violencia que ten a 

súa orixe na desigualdade estrutural das mulleres, un problema de 

dimensión mundial e a violación dos dereitos humanos máis  estendida 

no mundo.  

 

É violencia de xénero porque afecta ás mulleres polo feito de selo e ten a 

súa orixe nun modelo de organización social asentado no patriarcado. Así 

pois, estamos ante unha manifestación das relacións de poder 

historicamente desiguais. 

 

Compre lembrar ao que recolle a Declaración sobre a eliminación da 

violencia contra a muller (1993), define a esta como: 

"Calquera acto de violencia baseada no xénero que ten como resultado 

posible e real un dano físicos, sexual ou psicolóxico, incluídas ameazas, 

coaccións ou privación arbitraria de liberdade, xa sexa na vida pública ou 

privada. Inclúe a violencia física, sexual e psicolóxica na familia, incluíndo 

malleiras, abusos sexuais a nenas no fogar, violencia relacionada ca dote, 

violación do marido, mutilación xenital e outras prácticas tradicionais que 

violan ás mulleres, violencia perpetrada por persoas distintas do marido e 

violencia relacionada coa explotación; a violencia física, sexual e psicolóxica a 

nivel comunitario xeral, incluíndo a violación, o abuso sexual, o acoso sexual 

e a intimidación no traballo, en institucións educativas e noutros ámbitos, a 

trata de mulleres e a prostitución forzada; e violencia física, sexual e 

psicolóxica perpetrada ou tolerada polo Estado, onde queira que se produza”. 

 

Neste 2024 conmemóranse os 20 anos da aprobación por unanimidade 

da Lei orgánica integral 1/2004 de 28 de decembro de medidas de 

protección contra a violencia de xénero que significou e consolidou un 

cambio de paradigma cun enfoque transformador e transversal que 

permitiu poñer esta lacra na axenda do Estado. A norma contempla 

mecanismos de sensibilización, prevención, protección ás vítimas así 

como mecanismos institucionais e de actuación no ámbito sanitario, 

educativo, social, da comunicación, económico ou laboral. 

 

Unha norma pioneira que ao longo destes anos foi reforzándose e 

adaptándose a novas situacións en base tamén ao Pacto de Estado 

contra a Violencia de Xénero ratificado en 2017 polos Grupos 

Parlamentarios, Comunidades Autónomas e Entidades Locais 

representadas na Federación Española de Municipios e Provincias 

(aprobado o Real Decreto-lei 9/2018, de 3 de agosto, de medidas 

urxentes para o desenvolvemento do Pacto de Estado contra a violencia 

de xénero en 2018). 

 

Tamén por unanimidade foi aprobada en 2007 no Parlamento de Galicia 

a Lei 11/2007, de 27 de xullo, galega para a prevención e o tratamento 

integral da violencia de xénero e en 2015, un texto refundido en materia 

de igualdade por Decreto Lexislativo 2/2015. 

Para coñecer a magnitude da violencia de xénero hai que acudir aos 

resultados da Macroenquisa de Violencia contra a Muller 2019, a sexta que 

se realiza en España desde 1999. É a operación estatística sobre violencia 

de xénero con mais relevancia que toma de referencia as Directrices para 

a Produción de Estatísticas de Violencia contra a Muller de Nacións Unidas e 

compre con todos os requirimentos estatísticos do Convenio do Consello 

de Europa sobre prevención e loita contra a violencia contra as mulleres e 

a violencia doméstica (Convenio de Istambul). 

 

Mostra que 1 de cada 2 mulleres (57,3%) residentes en España de 16 ou 

mais anos sufriu violencia ao longo das súas vidas polo feito de ser 

mulleres. Esta porcentaxe supón un total de 11.688.411 mulleres. Destas, 

o 14,2% sufriu violencia física e/o sexual dalgunha parella, actual ou 

pasada, nalgún momento da súa vida.  

 

No que levamos de ano 2024 teñen sido asasinadas 40 mulleres no 

conxunto do Estado, 4 delas en Galicia. Neste momento hai en 

España 101.008 casos activos de mulleres vítimas de violencia de 

xénero inscritas no sistema VioGén a data de 31 de outubro de 2024, das 

que 1.201 son adolescentes menores de idade que viven con protección 

policial para evitar que volvan a ser agredidas. 

 

Así mesmo, hai 1.711 nenos e nenas, fillos e fillas destas mulleres que 

viven con protección policial polo risco de que sexan atacados polos 

maltratadores das súas nais. 

En Galicia, presentáronse 3679 denuncias por violencia de xénero no que 

vai de ano 2024 e 909 ordes de protección. 

ESTA CAMPAÑA DA FEGAMP 
 
A noticia das violacións de Gisele Pelicot orquestradas polo seu marido 

durante anos deu a volta ao mundo e estremeceu a toda a sociedade. 

A valentía de Gisele mostrando o seu rostro, pedindo a difusión dos vídeos das 

agresións e subindo ao estrado no tribunal de Avignon, deixou na memoria de 

todos e todas unha frase e un exemplo que deixará pegada por anos:  

 

"non nos corresponde a nos sentir vergoña, senón a eles". 

 
 

A raíz destas palabras, mulleres e homes de todo o mundo a través de redes 

sociais, murais, pancartas e artigos repicaron esta frase como un berro de 

valentía e unha reivindicación universal. 

  
Esta campaña quere poñer o foco nos homes, interpelando con firmeza e 

respecto para que se avalíen, se sensibilicen e reaccionen ante preguntas que 

contribúan a facer entender que a violencia de xénero está presente en moitas 

situacións e circunstancias. 

Coa inspiración da frase pronunciada por Gisele Pelicot, Que a vergoña cambie 

de bando, este campaña pon a atención mensaxes dirixidas aos maltratadores, 

a homes que exercen a violencia de xénero contra as mulleres a través de 

todas as súas formas, física, psicolóxica, sexual, económica... 

Os materiais da campaña: 

 

Deseñouse un material para que todos os concellos podan utilízalo nos 

seguintes formatos: 

 

Cartaces con 3 modelos para descargar ou imprimir: 

• 3 versións de cartaces 50x70 (con marxes 51x71) 

• 3 versións de cartaces A3 plus (con marxes 33x48) 

 

Chapas en 3 versións de 4 cm de diámetro (con marxes 4,5x4,5) 

 

Cartón Pluma de 100x150 (con marxes 101x151) por si se queren instalar en 

puntos informativos nas rúas. 

 

 


